
   Кам хепĕртеме

Çур çитнишĕн?

Паратпăр ал.

Куçран пăхатпăр.

Ку тĕлпулушăн мар, савниçĕм, —

Татах,

татах тĕл пулассишĕн

Сăпайлăн, ăшшăн

Ал паратпăр,



Илемлĕ, ĕçлĕ пурçăн хурчĕн

Çиппийĕ пек вĕçĕмсĕрех

Юхайреç сăмахсем хитрен,

Çыхăнтарса

Кăмăлсене,

Калас сăмах

татах та пурччĕ, —

Туять чере ĕç кĕтнине.



Кам хĕпĕртемĕ

Çу çитнишĕн?

Паратпăр ал.

Чунтан саватпăр.

Ку уйрăлушăн мар, савниçĕм, —

Татах,

татах тĕл пулассишĕн

Сăпайлăн, ăшшăн

Ал паратпăр.



Кăвак-сенкер чечеклĕ тутăр

Çуралнă кун ячĕпеле

Илсем манран.

Туссем епле

Пире сăнаççĕ кăмăлтан.

Эп, тусăм, сансăр —

юратусăр

Пурнаймăп.

Ĕмĕрлĕх эс ман.



Кам хĕпĕртемĕ

Кĕр çитнишĕн?

Паратпăр ал.

Пĕрле пулатпăр.

Санри парнешĕн мар, савниçĕм, —

Ялан

татуллă пулассишĕн,

Пире

пĕр, кил çеç кĕтессишĕн

Сăпайлăн, ăшшăн

Ал паратпăр.

  